§Էկոգլոբ¦ ՍՊԸ օրգանական արտադրության սերտիֆիկացնող մարմինը
հրապարակվել է Եվրամիության կողմից ճանաչված վերահսկող կազմակերպությունների ցուցակում
Մամլո հաղորդագրություն
08 դեկտեմբեր 2011, ք. Երևան, ՀՀ
Սերտիֆիկացվեք §Էկոգլոբ¦ ՍՊԸ-ի կողմից Ձեր տարածաշրջաններում և երկրներում
2009 թվականի հունվարի 1-ից սկսեց գործել Եվրամիության օրգանական սննդամթերքի և օրգանական հողագործության նոր օրենքը ( Regulations no. 834/2007 և 889/2008), փոխարինելով նախորդ EEC Regulation 2092/91 օրենքը: Համաձայն Միջազգային Օրգանական Գյուղատնտեսության Շարժումների Ֆեդերացիայի (International Federation of Organic Agriculture Movements, IFOAM), այս իրադարձությունը հանդիսացավ կարևորագույնը օրգանական գյուղատնտեսության զարգացման համար:
Մենք ուրախ ենք տեղեկացնել Ձեզ, որ §Էկոգլոբ¦ ՍՊԸ-ն վերջերս ճանաչում ստացավ Եվրամիության կողմից, որպես Եվրամիության պահանջներին համարժեք օրգանական սերտիֆիկացնող մարմին: Դա նշանակում է, որ  մեր §Green Caucasus¦ մասնավոր ստանդարտի պահանջները, ինչպես նաև հսկման համակարգերը և սերտիֆիկացումը հանդիսանում են համարժեք Եվրամիության EU Regulations 834/2007 և 889/2008 կանոնների պահանջներին:
Այս իրադարձությունը §Էկոգլոբ¦ ՍՊԸ , իր հաճախորդների  և նրանց առևտրային գործընկերների համար հանդիսացավ կարևորագույն նվաճում: Գործնականում այն նշանակում է, որ §Էկոգլոբ¦ կողմից շնորհված օրգանական սերտիֆիկացումը ինքնաբերաբար կճանաչվի ողջ Եվրամիության տարածքում 2012 թվականի հուլիսի 1-ից, իսկ §Էկոգլոբ¦ սերտիֆիկատով օժտված արտադրատեսակները ԵՄ ներմուծելու համար կվերանան բոլոր տեսակի սահմանափակումները, այդ թվում` ներկրման թույլտվություն ստանալու աշխատատար ընթացակարգի անհրաժեշտությունը:

Այս որոշումը Եվրոպական Հանձնաժողովի համար առաջինն է ու եզակին`  Եվրամիությունից դուրս  գործող օրգանական սերտիֆիկացնող մարմիններին ճանաչելու առումով: Ճանաչված սերտիֆիկացնող մարմինները թվով ընդամենը 30-ն են`   ամբողջ աշխարհում դիմում ներկայացրած աավելի քան 70 սերտիֆիկացնող մարմիններից:
Ծանոթացեք Եվրամիության պաշտոնական տեղեկագրի հրապարակմանը և հաստատված ցուցակին (Official Journal of the European Union)`
http://eur-lex.europa.eu/LexUriServ/LexUriServ.do?uri=OJ:L:2011:324:0009:0022:EN:PDF
§Էկոգլոբ¦ ՍՊԸ 2008 թվականի հունվարի 8-ից    հավատարմագրված է միջազգային DAKKS, Գերմանիա, կազմակերպության կողմից որպես DIN EN 45011:1998 / ISO 65  պահանջների իրավասու սերտիֆիկացնող մարմին  և օրգանական սերտիֆիկացման լիազորված կազմակերպություն:

2009 թվականի հունիսի 10-ից §Էկոգլոբ¦ ՍՊԸ նաև հանդիսանում է ԱՄՆ Գյուղդեպարտամենտի Ազգային Օրգանական  Ծրագրի (USDA National Organic Program, USDA NOP) կողմից հավատարմագրված սերտիֆիկացնող գործակալություն և համապատասխանում է NOP 7 CFR Part 205 բոլոր պահանջներին: Սույն հավատագրումը ճանաչում ունի նաև Կանադական օրգանական սննդամթերքի շուկայում:

Մենք միշտ ուրախ  կլինենք Ձեզ տրամադրել մեր վստահելի ծառայություններն ու գիտելիքները, որոնց շնորհիվ Ձեր արտադրանքը անխոչընդոտ կներկայանա Եվրամիության, ԱՄՆ և Կանադայի, ինչպես նաև տարբեր երկրների ազգային և տեղական շուկաներում:

